Հաշվետվություն

Հայաստանի Հանրապետության ֆինանսների նախարարության կողմից 2018 թվականի ընթացքում կատարված աշխատանքների և դրանց արդյունքների մասին /սեղմագիր/
ՀՀ ֆինանսների նախարարության կողմից կատարված աշխատանքների արդյունքների ձեռքբերումը հնարավոր է եղել հետևյալ միջոցառումների իրականացմամբ:
2018թ. հարկաբյուջետային քաղաքականությունը հիմնվել է հետևյալ մոտեցումների վրա.

1. Մակրոտնտեսական կայունությանը միտված մոտեցում. իրականացվել է հարկաբյուջետային կոնսոլիդացիա, որպեսզի նվազեցվի ՀՀ կառավարության պարտք/ՀՆԱ ցուցանիշը և պահպանվի հարկաբյուջետային կայունություն:

2. Տնտեսական աճի ներուժի մեծացմանը միտված մոտեցում. իրականացվել է այնպիսի հարկաբյուջետային կոնսոլիդացիա, որը միջին ժամկետ աճին չի խոչընդոտի, շեշտադրելով սեփական եկամուտների աճը, ոսկե կանոնների պահպանումը և ծախսերի արդյունավետության բարձրացումը:

3. Գործարար միջավայրում ստվերի նվազեցման մոտեցում. իրականացվել է սեփական եկամուտների գեներացման այնպիսի քաղաքականություն, որը թույլ է տվել բարձրացնել տնտեսվարող սուբյեկտների գործունեության ֆորմալության աստիճանը:

4. Կանոնների վրա հիմնված հարկաբյուջետային քաղաքականության համար հիմքերի ստեղծման մոտեցում. 2019-2021թթ. պետական միջնաժամկետ ծախսերի ծրագրի և 2019թ. պետական բյուջեի մշակման հիմքում առաջին անգամ դրվել են նոր՝ տնտեսական աճին, պետական պարտքի կայունությանը և հարկաբյուջետային քաղաքականության արդյունավետության և ճկունության բարձրացմանը միտված  հարկաբյուջետային կանոնները:  
Մակրոտնտեսական արդյունքներ

Տնտեսական աճը. 2018 թվականին տնտեսական աճը ՀՀ ֆինանսների նախարարության գնահատականներով կկազմի շուրջ 4.9 տոկոս, իսկ ՀՆԱ-ի դեֆլյատորի աճը` 3.6 տոկոս: Մեկ շնչին ընկնող ՀՆԱ-ն 2018 թվականի արդյունքներով կկազմի շուրջ 4,205.6 ԱՄՆ դոլար:

	 
	2014
	2015
	2016
	2017
	2018 սպասում

	Անվանական ՀՆԱ, (մլրդ դրամ)
	4,828.6
	5,043.6
	5,067.3
	5,568.9
	6,052.1

	ՀՆԱ-ի իրական աճ, տոկոս
	3.6
	3.2
	0.2
	7.5
	4.9


	ՀՆԱ-ի դեֆլյատորի աճ, տոկոս
	2.3
	1.2
	0.3
	2.2
	3.6


Արտաքին առևտուր և ընթացիկ հաշիվ. 2018 թվականին նախորդ տարվա համեմատ արտահանման աճը ՀՀ ֆինանսների նախարարության գնահատականներով կկազմի շուրջ 9 տոկոս, իսկ ներմուծումը կաճի մոտ 20 տոկոսով: Տարվա արդյունքներով դրամական փոխանցումների աճը գնահատվում է 2 տոկոս: 

Ընթացիկ հաշվի պակասուրդը 2018 թվականին կկազմի ՀՆԱ-ի շուրջ 6.4 տոկոսը` պայմանավորված ներմուծման առաջանցիկ աճով:

 Պետական բյուջեի եկամուտներ, ծախսեր և դեֆիցիտ. 2018 թվականին հարկաբյուջետային քաղաքականության ուղղությունը պահպանվել է. հարկաբյուջետային և պարտքի կայունության պահպանման նպատակով նպատակադրվել և իրականացվել է զսպող հարկաբյուջետային քաղաքականություն:
2018 թվականին պետական բյուջեի եկամուտները կազմել են 1340.9 մլրդ. դրամ` նախորդ տարվա նույն ժամանակահատվածի նկատմամբ աճելով 8.3 տոկոսով:

Հարկային եկամուտները և տուրքերը կազմել են 1257.9 մլրդ. դրամ, նախորդ տարվա նույն ժամանակահատվածի ցուցանիշը գերազանցելով 8.6 տոկոսով: Հարկային եկամուտներ/ՀՆԱ հարաբերակցությունը 2018 թվականի գնահատականներով կկազմի շուրջ 20.8 տոկոս, նախորդ տարվա ճշգրտված հարկերի (առանց ԱԱՀ-ի վերադարձի) նկատմամբ բարելավվելով 0.3 տոկոսային կետով:

2018 թվականի պետական բյուջեի ընդհանուր ծախսերը կազմել են 1446.3 մլրդ դրամ` նախորդ տարվա նկատմամբ նվազելով 3.9 տոկոսով, իսկ առանց նախորդ տարվա ՌԴ-ից ստացված ռազմական վարկի աճը կազմում է 2.0 տոկոս: Ընդ որում ընթացիկ ծախսերը աճել են 2.4 տոկոսով, իսկ կապիտալ ծախսերը նվազել են 36.2 տոկոսով, կապիտալ ծախսերի աճը առանց նախորդ տարվա ՌԴ-ից ստացված ռազմական վարկի կազմում է 0.1 տոկոս: Արդյունքում, 2018թ պետական բյուջեի պակասուրդը կազմում է 105.4 մլրդ դրամ, որը կազմում է ՀՆԱ-ի 1.7 տոկոսը:

Մշակվել են ՀՀ 2019-2021թթ. պետական միջնաժամկետ ծախսերի ծրագրի և ՀՀ 2019 թվականի պետական բյուջեի նախագծերը (որոնք 2018 թվականի հուլիսի 10-ին և 2018 թվականի նոյեմբերի 22-ին ընդունվել են հա​մա​պատասխանաբար ՀՀ կառա​վարության և ՀՀ Ազ​գա​յին ժողովի կող​մից): 
Ապահովվել է ՀՀ 2019 թվականի պետական բյուջեի նախագծի ծրագրային ձևաչափով մշակման, քննարկ​ման և հաստատման հետ կապված լիազորությունների իրականացումը օրենս​դրությամբ սահմանված կարգով և ժամկետներում (22.11.18թ.-ին ընդունվել է Ազ​գա​յին ժողովի կող​մից): ՀՀ 2019 թվականի պետական բյուջեն առաջին անգամ ներառում է պետական հիմնարկների համար բացված արտաբյուջետային հաշիվներով կանխատեսվող եկամուտների և ծախսերի ցուցանիշները

Մշակվել է ՀՀ 2019-2021 թվականների պետական միջնաժամկետ ծախսերի ծրագրի և 2019 թվականի պետական բյուջեի ծրագրային ձևաչափով նախագծերի մշակման շրջանակներում ոլորտային հայտերի կազմ​ման և դրանք ՀՀ ֆինանսների նախա​րա​րություն ներ​​​կա​յաց​​ման մեթոդական ցուցումները, որը տրամադրվել է ՀՀ գերատեսչություններին:
2019 թվականի բյուջետային քննարկումների շրջանակում կազմակերպվել են ոլորտային հանդիպումներ և դրանց արդյունքներով կազմվել և ՀՀ վարչապետին են ներկայացվել յուրաքանչյուր մարմնի գծով համառոտագրեր, որոնք ներառում են պետական բյուջեով հաստատվող ծրագրերը/ծախսերը, ինչպես նաև վերջիններիս իրականացնող մարմինների և դրանց ենթակա կազմակերպությունների գործառույթները, կառուցվածքը, ռեսուրսները, կառավարման, ներառյալ ֆինանսական կառավարման, հսկողության և այլ համակարգերը ու դրանց հետ կապված տեսանելի ռիսկերը, դրանց նվազեցմանն ուղղված գործողությունների ծրագրերը: 

ՀՀ վարչապետի մոտ տեղի են ունեցել վերոնշյալ համառոտագրերի քննարկումներ, որոնց արդյունքում պետական մարմինները ստացել են համառոտագրերում ներկայացված միջոցառումների/քայլերի իրականացման ուղղած հանձնարարականներ՝ համապատասխան կատարման ժամկետներով։

Վերանայվել են ինչպես բոլոր բյուջետային ծրագրերը՝ սահմանելով յուրաքանչյուր ծրագրի իրականացման համար մեկ գերատեսչության պատասխանատվության սկզբունքը, այնպես էլ բյուջետային հայտերի կազմման մեթոդաբանությունը, ինչպես նաև հայտերի ներկայացման ձևաչափերը:
Մշակվել են ՀՀ պետական բյուջեի կատարումն ապահովող միջոցա​ռում​ները և ծրագ​րավորվել են պե​տա​կան բյուջեի կատարման եռամս​յակային համամասնությունները, որի արդ​յուն​քում կազմվել է «ՀՀ 2019 թվականի պետական բյուջեի կատարումն ապահովող մի​ջո​​​ցառումների մասին» ՀՀ կառավարություն որոշման նախագիծը, որը հաստատվել է ՀՀ կառավարության 27.12.2018թ. N 1515-Ն որոշ​մամբ:
ՀՀ Կառավարության որոշման ընդունմամբ ամբողջականացվել են  հարկաբյուջետային նոր կանոնները, որոնցով սահմանվել են ընթացիկ ծախսերի ծավալի և աճի առավելագույն չափերի ձևավորման սկզբունքները՝ կախված կառավարության պարտք/ՀՆԱ մակարդակից, ինչպես նաև բացառիկ դեպքերը և կառավարության պարտքի նվազեցման ծրագրի մշակման չափանիշները: Հարկաբյուջետային նոր կանոններին համահունչ մշակվել և 2019-2021թթ. միջնաժամկետ ծախսերի ծրագրում ներդրվել է ՀՀ կառավարության պարտքի նվազեցման 2019-2023թթ. ծրագիրը, որով ներկայացվել է այնպիսի հարկաբյուջետային շրջանակ, որը հնարավորություն կտա նշված ժամանակահատվածում կառավարության պարտք/ՀՆԱ հարաբերակցությունը նվազեցնել 50%-ից:

Պետական ծախսերը կազմելու՝ պետական բյուջեն ձևավորելու գործընթացի ավտո​մա​տաց​ված համակարգ մշակելու և վերջինիս պետական կառավարման համակարգում գործող այլ ավտոմատացված համակարգերի հետ ինտեգրելու՝ տեղեկատվության փոխա​նակ​ման հնարավորություն ստեղծելու աշխատանքնե​րի ձեռքբերման մրցույթի հաղթողի հետ կնքված պայմանագրի շրջանակում իրականացվել են համակարգի մշակման սկզբնական՝ բյուջետային ծրագրերի ծախսերի կազմման բիզնես գործընթացների գնահատման (1-ին փուլ) և ավտոմատացված համակարգի տրամաբանական կառուցվածքի, ճարտարապետության որոշակիացման (2-րդ փուլ)  և համակարգի մշակման (3-րդ փուլ) աշխատանքները: 
Կազմվել է ՀՀ 2017 թվականի պետական բյուջեի կատարման տարեկան հաշ​վետ​վու​թ​յունը, որը կառավարության ներկայացմամբ հաստատվել է ՀՀ ԱԺ կողմից և սահմանված կարգով հրապա​րակ​վել.

Առաջին անգամ պատրաստվել է նախորդ տարվա պետական բյուջեի կատարման մասին պարզեցված հաշվետվություն (քաղաքացու բյուջեի հաշվետվություն), որը հասարակական կազմակերպությունների հետ քննարկումներից հետո հրապարակվել է ՀՀ ֆինանսների նախարարության պաշտոնական կայք-էջում:

ՀՀ ֆինանսների նախարարության նախաձեռնած Հարկաբյուջետային թափանցիկության գնահատման շրջանակներում ԱՄՀ տեխնիկական աջակցության շրջանակներում բազմակողմանիորեն գնահատվել է ՀՀ հարկաբյուջետային քաղաքականության տարբեր ուղղությունների թափանցիկության և հաշվետվողականության աստիճանը, մշակվել է անհրաժեշտ բարեփոխումների և միջոցառումների ծրագիրը:

«Գանձապետական գործառնական օր» համակարգի միջոցով ձևակերպվել են միաս​նա​կան գանձապետական հաշվի բոլոր գործարքները, իսկ «CLIENT–TREASURY» համա​կար​գի միջոցով ապահովվել է ԲԳԿ-ների և ԲՍԿ-ների, կողմից էլեկտրոնային փաստաթղթերի մուտքագրումը գանձապե​տա​​կան հաշիվներին: ՊՈԱԿ-ների գործունեության թափանցիկության և արդյունավետության բարձրացման նպատակով թվով 1857 ՊՈԱԿ-ի հաշիվներ առևտրային բանկերից տեղափոխվել են գանձապետարան և իրակա​նացվել են պետական բյուջեից ֆինանսավորումներ և պար​տա​վո​​րութ​յուն​ների վճա​րում​ներ: ՀՀ կառավարության 2018թ. հունիսի 15-ի N 706-Ն որոշման 2-րդ կետին հա​մա​ձայն՝ ԾԻԳ-երի և ՊՈԱԿ-ների կողմից կատարվող ծախսերի նկատմամբ 2019 թվականից սկսած իրականացվող նախնական հսկո​ղության գոր​ծառույթը ավտոմատացնելու նպատակով պատրաստվել է ծրագրային ապահովման տեխ​նիկական առաջադրանք, որի հիման վրա մշակվել է «Գանձապետարանի գոր​ծառ​նական օր» և «CLIENT–TREASURY» համակարգերում ներդր​ման ենթակա նոր ծրագրային մո​դուլ: 

Ինտերակտիվ բյուջեն համալրվել է եմամուտների և պակասուրդի ֆինանսավորման մասերով: Կատարվել են փոփոխություններ ինտերակտիվ բյուջեում՝ մասնավորապես ներդրվել են որոնողական գործիքներ, ՀՀ պետական բյուջեի կատարումը ըստ բյուջետային դասակարգման մանրամասների համապատասխան գանձապետական համակարգի տվյալների շտեմարանից (նախորդ օրվա դրությամբ) առցանց արտահանելու հնարավորությամբ:

Նախկինում տրամադրված վարկերի գծով 2018թ. ընթացքում հավաքագրվել է շուրջ 24.4 մլրդ դրամ հիմնական գումար և 10.1 մլրդ դրամ տոկոսագումար:

2018թ. ընթացքում իրականացվել է նախկինում տրամադրված բյուջետային երաշխիքների սպասարկման համալիր աշխատանքներ:

«Երիտասարդ ընտանիքներին մատչելի բնակարան» պետական ծրագրով` սուբսիդավորվել է թվով 3363 վարկառուների` ընդամենը 617.9 մլն դրամ գումարով:

«Ուսանողներին ուսումնական վարկեր» պետական ծրագրով` սուբսիդավորվել է թվով 11452 վարկառուների` ընդամենը 59.6 մլն դրամ գումարով:

 «ՀՀ ՊՆ, ՀՀ ԿԱ ԱԱԾ կրտսեր, միջին, ավագ և ՀՀ ԿԱ ՀՀ ՈՍ միջին, ավագ և գլխավոր սպա​յա​կան անձնակազմին` կենցաղային տեխնիկայի ձեռքբերմանն աջակցում» պետական ծրագ​րով սուբսիդավորվել է թվով 1772 վարկառուների` ընդամենը 9.4 մլն դրամ գումարով:

   ՀՀ կապիտալի շուկայի զարգացման ծրագրի մշակման նպատակով ուսումնասիրվել է ոլորտում վարվող քաղաքականության միջազգային փորձը, վերհանվել են ՀՀ կապիտալի շուկայի զարգացմանն ուղղված անհրաժեշտ քայլերը և միջոցառումները, որոնք կխթանեն տեղական ընկերությունների կողմից պարտատոմսերի և բաժնետոմսերի թողարկումը:

   Հայաստանի Հանրապետության և Ասիական զարգացման բանկի միջև «Հանրային արդյունավետության և կապիտալի շուկաների ծրագրի» քաղաքականության աղյուսակի «Ենթածրագիր 2»-ի շրջանակներում մշակվել է «Հայաստանի Հանրապետության ֆինանսների նախարարության և Հայաստանի Հանրապետության կենտրոնական բանկի միջև» փոխըմբռնման հուշագրի նախագիծ` ուղղված ֆինանսական և կապիտալի շուկայի զարգացման նպատակով համաձայնեցված և հետևողական գործողությունների իրականացմանը: Հուշագիրը 2018 թվականի օգոստոսի 31-ին ստորագրվել է ՀՀ ֆինանսների նախարարի և ՀՀ կենտրոնական բանկի նախագահի կողմից: 

Մշակվել և ընդունվել է Կառավարության 2018 թվականի սեպտեմբերի 14-ի «Հայաստանի Հանրապեության կառավարության 2010 թվականի հունվարի 29-ի թիվ 98-Ն որոշման մեջ փոփոխություններ և լրացումներ կատարելու մասին» N 1011-Ն որոշումը՝ ուղղված բնակարանային պայմանների բարելավման կարիք ունեցող երիտասարդ ընտանիքներին պետական նպատակային ծրագրի հասանելիության բարձրացմանը: 

Պետական պարտքի մասին» ՀՀ օրենքով նախատեսված պետական պարտքի կառավարման թափանցիկության, հաշվետվողականության, կանխատեսելիության և հրապարակայնության սկզբունքներն ապահովելու նպատակով 2018թ ընթացքում պատրաստվել և հրապարակվել են.

որպես ՄԺԾԾ հավելված՝ ՀՀ կառավարության պարտքի կառավարման 2019-2021թթ. ռազմավարական ծրագիրը, որը ներառում է կառավարության պարտքի ուղենշային ցուցանիշները և հնարավոր ռիսկերի գնահատականը,

-
ՀՀ պետական պարտքի մասին 2017թ. տարեկան հաշվետվությունը,

-
ՀՀ պետական պարտքի վերաբերյալ ամսական վիճակագրական տեղեկագրերը,

-
 ՀՀ կառավարութան պարտքի վերաբերյալ ամսական ամփոփ տեղեկագրերը:

2018թ. դեկտեմբերի 20-ին ֆինանսական շուկայի մասնակիցներին է ներկայացվել և նախարարության կայքում հրապարակվել է 2019թ. փոխառությունների տարեկան ծրագիրը:

Պետական արտարժութային պարտատոմսերի ներդրողներին է ուղարկվել ՀՀ տնտեսության ընդհանուր իրավիճակի վերաբերյալ եռամսյակային հաշվետվություններ:

Ըստ նախնական տվյալների, 2018թ. դեկտեմբերի 31-ի դրությամբ ՀՀ պետական պարտքը կազմել է 3,349 մլրդ դրամ (6,923 մլն ԱՄՆ դոլար), որից արտաքին պետական պարտքը՝ 2,677 մլրդ դրամ (5,533 մլն ԱՄՆ դոլար), ներքին պետական պարտքը՝ 672 մլրդ դրամ (1,390 մլն ԱՄՆ դոլար): ՀՀ կառավարության պարտքը կազմել է ՀՆԱ-ի 50.9%-ը:
ԳՄԸՀ տեղական փորձագետի կողմից մշակվել և ներկայացրել է ֆինանսական կառավարման և հսկողության (ՖԿՀ) ուղեցույցի նախագիծ, ինչպես նաև դեպքի (case) օրինակ՝ գործող «Հաշմանդամություն ունեցող անձանց համար հավասար հնարավորությունների ու մատչելի պայմանների բավարար մակարդակի ապահովում» բյուջետային ծրագրի օրինակով։

2018թ. նոյեմբերից սկսվել է ՀՀ կրթության և գիտության ու ՀՀ աշխատանքի և սոցիալական հարցերի նախարարություններում ՖԿՀ պիլոտավորման իրականացման նախապատրաստական աշխատանքները։

Լիազոր մարմին ներկայացվող ներքին աուդիտի տարեկան ամփոփ հաշվետվությունների, ինչպես նաև 2019 թվականի բյուջետային հայտերի քննարկումների արդյունքներով արձանագրվել է, որ հանրային հատվածի կազմակերպություններում ներքին աուդիտի ստորաբաժանումների կողմից իրականացվող աուդիտորական ընդհանուր առաջադրանքների մեջ գերակշռող են համապատասխանության և համակարգի գնահատման աուդիտորական առաջադրանքները, մնացած տեսակների աուդիտորական առաջադրանքներ կամ գրեթե չեն իրականացվում կամ դրանք ընհանուր ծավալի մեջ փոքր կշիռ ունեն:

Միևնույն ժամանակ ՖՆ իրականացրած վերլուծությունների արդյունքներով, ինչպես նաև հանրային հատվածի կազմակերպությունների ղեկավարների հավաստումներով ներկայիս գործող ամբողջությամբ ապակենտրոնացված համակարգը բավարար արդյունավետություն չի ապահովում՝ հաշվի առնելով պետական միջոցների հաշվին այս համակարգի վրա կատարվող ծախսերը:

Առկա են խնդիրներ նաև աուդիտորների անկախության, մասնագիտական կարողությունների, վարձատրության, օրենսդրական կարգավորումների հետ կապված:

Արձանագրված խնդիրների լուծման ուղղությամբ ՀՀ ֆինանսների նախարարության կողմից մշակվել են թվով երկու գործողությունների ծրագիր, որոնցից մեկն արդյունավետ կլինի կարճաժամկետ հեռանկարում, իսկ մյուսը՝ երկարաժամկետում։


2018 թվականի նոյեմբերի 25-ին ուժի մեջ է մտել ՀՀ ֆինանսների նախարարի 31.10.2018թ. N 549-Ն հրամանը, որով փոփոխություններ են կատարվել ՀՀ ֆինանսների նախարարի 11.07.2018թ. N 345-Ն հրամանով հաստատված` լիազորված մարմին ներկայացվող հաշվետվության հիման վրա գործարքների հաշվառման կարգում: Նշված հրամանով գնման գործարքի հաշվառման փուլում լիազորված մարմինն այլևս չի իրականացնում գնման գործընթացների նկատմամբ նախնական հսկողության գործառույթ, ինչի արդյունքում գնման պայմանագիրը և հաշվետվությունը էլեկտրոնային գնումների Armeps.am/ppcm համակարգ մուտքագրվելուց և պատվիրատուի ղեկավարի կողմից հաստատվելուց հետո ավտոմատ կերպով հաշվառվում է գանձապետական էլեկտրոնային վճարման համակարգում: 


2018 թվականի հուլիսի 16-ից շահագործման է հանձնվել էլեկտրոնային աճուրդի e-Auction համակարգի ծրագրային ապահովումը, որով հնարավորինս ավտոմատացվել են բիզնես գործընթացները: 


2018 թվականին ՀՀ ֆինանսների նախարարության կողմից ընտրանքային կարգով գնահատման են ենթարկվել 662 գնման ընթացակարգերի հրավերներ: Միաժամանակ, ՀՀ ֆինանսների նախարարության կողմից հաշվառվել են 9933 գնման գործարքներ, գնումների մասին ՀՀ օրենսդրության վերաբերյալ տրամադրվել են 567 պարզաբանումներ:


2018 թվականին Գերմանիայի միջազգային համագործակցության ընկերության աջակցությամբ ՀՀ ֆինանսների նախարարության կողմից շուրջ 300 գնումների մասնագետների համար կազմակերպվել են թվով 14 վերապատրաստման դասընթացներ: Միաժամանակ ՀՀ պետական բյուջեի միջոցների հաշվին ՀՀ ֆինանսների նախարարությունն ապահովել է 257 գնումների համակարգողների համար թվով 13 պարտադիր շարունակական մասնագիտական վերապատրաստման դասընթացներ

Հաշվապահական հաշվառման և աուդիտորական գործունեության ոլորտների կարգավորման նոր մոդելի ներդրման նպատակով՝ մշակվել են «Հաշվա​պա​​հական հաշ​վառման մասին», «Աուդիտորական գործունեության մասին», «Հաշվապահական հաշ​վառ​ման և աուդիտորական գործունեության կարգավորման և հանրային վերա​հսկո​ղութ​յան մասին» ՀՀ օրենքների նախագծերը, որոնք ՀՀ կառավարության 2018թ. սեպտեմբերի 14-ի թիվ 1009-Ա որոշմամբ հավանության արժանանալուց հետո սահմանված կարգով ներկայացվել են ՀՀ Ազգային Ժողով:
Հանրային հատվածի կազմակերպություններին մեթոդական օժանդակություն ցուցաբերելու նպատակով 2018 թվականի ընթացքում ՀՀ ֆինանսների նախարարության աշխատակիցների կողմից իրականացվել են այցելություններ թվով 20 պետա​կան մարմիններ: Այցելությունների ընթացքում աշխատակիցները տեղում ծանոթացել են հանրային հատվածի հաշվա​պահական հաշվառման օրենսդրության համաձայն հաշվապահական հաշվառման վարման առկա խնդիր​նե​րին և պատասխանել են առկա բոլոր հարցերին: Հանդիպումների արդյունքում կազմվել են համապատասխան արձա​նագրություններ,

Գումարվել է աուդիտորների որակավորման հանձնաժողովի 11 նիստ, որի արդյունքում տրվել է թվով 86 աուդիտորի որակավորման վկայական:
Անցկացվել է հաշվապահների որակավորման թվով 9 քննություն, որոնց արդյունքում որակավորվել է թվով 31 հաշվապահ, ինչպես նաև տրվել է թվով 49 հաշվապահի որակավորման վկայական:
Մշակվել և ընդունվել է Կառավարության 2018 թվականի սեպտեմբերի 14-ի «Հայաստանի Հանրապեության կառավարության 2010 թվականի հունվարի 29-ի թիվ 98-Ն որոշման մեջ փոփոխություններ և լրացումներ կատարելու մասին» N 1011-Ն որոշումը՝ ուղղված բնակարանային պայմանների բարելավման կարիք ունեցող երիտասարդ ընտանիքներին պետական նպատակային ծրագրի հասանելիության բարձրացմանը:
Մշակվել և ընդունվել է Կառավարության 2018 թվականի սեպտեմբերի 14-ի «Հայաստանի Հանրապեության կառավարության 2010 թվականի հունվարի 29-ի թիվ 98-Ն որոշման մեջ փոփոխություններ և լրացումներ կատարելու մասին» N 1011-Ն որոշումը՝ ուղղված բնակարանային պայմանների բարելավման կարիք ունեցող երիտասարդ ընտանիքներին պետական նպատակային ծրագրի հասանելիության բարձրացմանը:

2018թ. գործել են թվով 29 աուդիտորական ծառայությունների իրականացման, 5 ինկասացիոն ծառայությունների մատուցման, 4 խաղատան, 4 վիճակախաղերի կազմակերպման և 3 ինտերնետ շահումով խաղերի կազմակերպման լիցենզիաներ (ընդամենը` 45): Վերաձևակերպվել է թվով 1 վիճակախաղերի կազմակերպման լիցենզիա: Ուժը կորցրած է ճանաչվել վիճակախաղերի կազմակերպման թվով 1 և աուդիտորական ծառայությունների իրականացման թվով 2 լիցենզիաների գործողություն: Կասեցվել է թվով 2 խաղատան կազմակերպման, թվով 1 վիճակախաղերի կազմակերպման և թվով 3 աուդիտորական ծառայությունների իրականացման լիցենզիաների գործողություն:


Կայացել է լիցենզավորող հանձնաժողովների թվով 45 նիստ, որում քննարկվել է թվով 242 հարց:

Գանձվել է` 8 566 501 262 ՀՀ դրամ պետական տուրք, որից`

· Խաղատներ – 4 950 285 000 ՀՀ դրամ

· Վիճակախաղեր – 2 000 010 000 ՀՀ դրամ

· Ինտերնետ շահումով խաղեր – 1 500 000 000 ՀՀ դրամ
· Աուդիտորական կազմակերպություններ` - 7 863 000 ՀՀ դրամ
· Ինկասացիոն կազմակերպություններ` - 1 557 000 ՀՀ դրամ
· Ծանուցման ենթական գործունեության իրականացում - 106 786 262 ՀՀ դրամ:

Ընդհանուր առմամբ ծանուցման ենթակա գործունեության իրականացման համար հաշվառված են թվով 745 անձինք:

Ապահովվել է օտարերկրյա պետությունների և միջազգային զարգացման գործընկերների հետ շարունակական համագործակցությունը: Ակտիվ աշխատանքները շարունակվել են, մասնավորապես, Համաշխարհային բանկի, Արժույթի միջազգային հիմնադրամի, Ասիական զարգացման բանկի, Եվրոպական ներդրումային բանկի, Վերակառուցման և զարգացման եվրոպական բանկի, Եվրոպական Միության, Վերականգնման վարկերի բանկի, Եվրասիական տնտեսական միության, Եվրասիական զարգացման բանկի, Կայունացման և զարգացման եվրասիական հիմնադրամի, ինչպես նաև առանձին երկրների հետ երկկողմ համագործակցության ձևաչափով:


Պայմանավորված արտաքին պետական պարտքի առկա շեմով և օրենսդրական սահմանափակումներով` էականորեն նվազել է ենթակառուցվածքային ծրագրերի ֆինանսավորման նպատակով նոր վարկային միջոցների ներգրավումը (2018 թվականին ստորագրվել է 2 մլն ԱՄՆ դոլար արժողությամբ վարկային համաձայնագիր): Փոխարենը, 2018 թվականի ընթացքում օտարերկրյա պետությունների և միջազգային կառույցների հետ աշխատանքները գլխավորապես միտված են եղել դրամաշնորհային միջոցների ներգրավմանը (2018թ. ստորագրվել են 1,350,000 ԱՄՆ դոլար և 23,5 մլն եվրո ընդհանուր արժողությամբ դրամաշնորհային համաձայնագրեր) և ընթացիկ ծրագրերի սահուն ընթացքի ապահովմանը (փոփոխություններ համաձայնագրերում, անհրաժեշտության դեպքում` ժամկետների երկարաձգում): 

Համապատասխան աշխատանքներ են տարվել միջազգային դոնոր կազմակերպություններից ՀՀ ֆինանսների նախարարության իրավասության ոլորտներում բարեփոխումների իրականացման նպատակով տեխնիկական աջակցության ներգրավման ուղղությամբ: 

Մեծապես կարևորվում է նաև միջազգային կառույցների (Ասիական զարգացման բանկ, Վերականգնման վարկերի բանկ, Եվրոպական Միություն, Կայունացման և զարգացման եվրասիական հիմնադրամ) հետ աշխատանքները բյուջետային աջակցության միջոցների (վարկային և դրամաշնորհային) ներգրավման, ինչպես նաև արդեն իսկ ստացված վարկային միջոցների մշտադիտարկման և հաշվետվությունների ներկայացման ուղղությամբ: Մասնավորապես, նշված բյուջետային աջակցության միջոցների ամբողջական և ժամանակին ստացման ապահովման նպատակով իրականացվել է ամենօրյա մոնիթորինգ սահմանված նախապայմանների կատարման նկատմամբ, արդյունավետ կերպով ապահովվել վարկային համաձայնագրերի ստորագրման և ուժի մեջ մտնելու բոլոր ընթացակարգերը: 2018 թվականի համար նշված միջազգային կազմակերպություններից ներգրավված բյուջետային աջակցության միջոցները կազմում են 50 մլն ԱՄՆ դոլար և 48 մլն եվրո (որից 8 մլն եվրո՝ դրամաշնորհային միջոցներ): Ներգրավված միջոցները հնարավորություն են ընձեռել սահուն կերպով իրականացնել բյուջեի շրջանակներում ստանձնված ֆինանսական պարտավորությունները՝ նպաստելով նաև ՀՀ-ում ֆինանսական կայունության ապահովմանը: 

Շարունակվել են նաև միջազգային վարկանշային կազմակերպությունների (Ֆիթչ, Մուդիս) կողմից Հայաստանին շնորհվող սուվերեն վարկանիշի վերանայման ուղղությամբ համատեղ աշխատանքները, ինչի արդյունքում Ֆիթչի կողմից ՀՀ-ին շնորհվել է «B+, Outlook Positive», Մուդիսի կողմից` «B1 Positive» սուվերեն վարկանիշ:

Նախաձեռնողական աշխատանքներ են իրականացվել մի շարք դոնոր կազմա​կեր​​պու​թյունների հետ BEPS ծրա​գրին ՀՀ անդամակցության համար անհրաժեշտ միջոց​ներ ներգ​րավելու նպատակով: Միաժամանակ, BEPS ծրա​գրին ՀՀ անդամակցության հայտը 2018 թվականի դեկտեմ​բերի 26-ին ներկա​յաց​վել է BEPS ծրա​գրի քարտուղարություն:

2018 թվականի մարտի 14-ին ստորագրվել է «Հայաստանի Հանրապետության և Դանիայի Թագավորու​թյան միջև՝ եկամուտների և գույքի կրկնակի հարկումը բացառելու և հարկումից խուսափելը կանխելու մասին» Կոնվենցիան: Ներկա փուլում նախատեսվում է իրականացնել Կոնվենց​իան ուժի մեջ մտնելու հետ կապված՝ օրենքով սահմանված գործո​ղու​թյունները: Բացի այդ, նախնական պայմա​նավոր​վածու​թյուն​ներ են ձեռք բերվել 2019 թվականի գարնանը Հայաս​​​տանի Հանրապե​տու​թյան Կառա​​վա​րության և Օմանի Սուլթա​նության Կառա​​​վարության, ինչպես նաև Հայաստանի Հանրապետության կառավա​րու​թյան և Սինգապուրի Հանրա​պետու​թյան կառավարության միջև եկամուտների և գույքի կրկնակի հարկումը բացառելու և հար​կումից խուսափելը կանխե​լու մասին համա​ձայնագրերի կնքման նպատակով բանակ​ցու​​թյունների անցկաց​նելու ուղղությամբ։

Միաժամանակ, 2018 թվականի նոյեմբերի 13-15-ն ընկած ժամանակահատվածում Հայաս​տանի Հանրապետության ֆինանսների նախարարությունում տեղի են բանակցություններ «Հայաստանի Հանրապետության և Շվեյցարիայի Համադաշ​նու​​թյան միջև եկամուտների և գույքի հարկերի առնչությամբ կրկնակի հարկումը բացառելու մասին» Կոնվենցիայում փոփո​խու​​թյուններ կատարելու ուղղությամբ, որի արդյունքում նախաստորագրվել է համա​պա​տաս​խան փոփոխություններ կատարելու արձանագրությունը:

«Մշակվել և ս.թ. հունիսի 21-ին ՀՀ Ազգային Ժողովի կողմից ընդունվել է 86 հոդվածից բաղ​​կացած՝ Հայաստանի Հանրապետության հարկային օրենսգրքում փոփոխություններ և լրա​​ցումներ կատարելու և 2017 թվականի դեկտեմբերի 21-ի «Հայաստանի Հանրապետության հար​կային օրենսգրքում փոփո​խություններ և լրացումներ կատարելու մասին» ՀՕ-266-Ն օրեն​​քում փոփոխություններ և լրա​ցումներ կատարելու մասին ՀՕ-338-Ն օրենքը, որով կար​գա​վորվել են հարկային հարաբերությունների մի շարք համակարգային հարցեր:

ՀՀ կառավարության ծրագրային դրույթից բխող՝ գործարար միջավայրի բարելավման և ներ​դրումները խթանելու նպատակով հարկային բեռը ուղղակի հարկերից անուղղակի հար​կերի դաշտ տեղափոխելու համար մշակվել և շրջանառության մեջ է դրվել «Հայաստանի Հան​​րա​​պետու​​թյան հարկային օրենսգրքում փոփոխություններ և լրա​​ցում​ներ կատարելու մասին ՀՀ օրենքի նախագիծ (հարակից թվով 3 այլ օրենքների նախագծերի հետ), որով առա​ջարկվում է հար​կային համակարգում կատարել համակարգային փոփո​խու​թյուն​ներ:»:
Մշակվել է ՝ «Մաքսային կար​​գավոր​ման մասին» ՀՀ նոր օրենքի նախագիծը, որը ներկայումս գտնվում է քննարկման փուլում:

Իրականացվել է թվով 87 պետական մարմինների, պետական հիմնարկների, պետական ոչ առևտրային կազմակերպությունների և 100 տոկոս պետական մասնակցությամբ իրավաբանական անձանց հաշվեկշիռներում հաշվառված թանկարժեք մետաղների, թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի հաշվառում: Կատարվում է թանկարժեք մետաղների և թանկարժեք քարերի պետական պահուստի տվյալների հստակեցում, ստացված տեղեկությունների ճշգրտում և համապատասխան էլեկտրոնային բազայում մուտքագրում: 


Ուսումնասիրվել և տրամադրվել է իրավական եզրակացություն ընդհանուր թվով 1050 միջազգային պայմանագրերի նախագծերի, այդ թվում` վարկային և դրամաշնորհային  համաձայնագրերի, ինչպես նաև ԱՊՀ և ԵՏՄ շրջանակներում այլ իրավական ակտերի նախագծերի վերաբերյալ: ՀՀ կառավարության և մշտապես գործող նախարարական կոմիտեների օրակարգերում ընդգրկված միջազգային պայմանագրերին առնչվող հարցերի վերաբերյալ տրամադրվել են իրավական եզրակացություններ: 


Մուտքագրվել է ՀՀ վարչական դատարանին հասցեագրված 12,603 հայցադիմում, որից համապատասխան ընթացք են ստացել 303-ը (պետական մարմինների դեմ ներկայացված 929,727,207  ՀՀ դրամ և 6,638,725 ԱՄՆ դոլարին և 1,200 եվրոյին համարժեք ՀՀ դրամ գումարի չափով): Վարույթում առկա ընդհանուր գործերը (ներառյալ 2018թ. հարուցվածը) 432-ն է, որից ոչ գույքային՝ 257, գույքային՝ 159:

2018 թվականի ՀՀ ֆինանսների նախարարության կողմից ներկայացվել է հայցեր և սնանկ ճանաչելու մասին դիմումներ՝ 13 հայց, 1 սնանկության դիմում, ընդհանուրը՝ 888.982.506  ՀՀ դրամ գումարի չափով: 2018թ. սնանկության վարույթի շրջանակներում ՀՀ ֆինանսների նախարարության գրանցված պահանջերով՝ 5 գործով, 4.200.000 ՀՀ դրամի չափով: 2018 թվականի ընթացքում ուսումնասիրվել և պատասխանվել է Նախարարություն մուտքագրված ֆիզիկական և իրավաբանական անձանց սնանկության վերաբերյալ դատարանների կողմից 1132-ից ավելի գրությունների և որոշումների:

2018 թվականի ընթացքում ավարտվել են 58 գործեր (որից 11-ը 2018 թվականին հարուցված):

2018 թվականի ընթացքում պետության դեմ ներկայացված 1,237,701,244 ՀՀ դրամի պահանջ մերժվել է, պետության դեմ ներկայացված 49,862,440 ՀՀ դրամի պահանջ բավարարվել:

Պետական կարիքների համար շինարարական ապրանքների կողմնորոշիչ գների սահմանման նպատակով յուրաքանչյուր ամիս թվով 125-130 տնտեսվարող սուբյեկտներից հավաքագրվել են ՀՀ պետական կարիքների համար շինարարական նյութերի, կոնստրուկցիաների, պատրաստվածքների շուկայական գները: Բացի այդ, յուրաքանչյուր ամիս թվով 110-120 սպառողական շուկաներում իրականացվել են շինարարական նյութերի, կոնստրուկցիաների, պատրաստվածքների շուկայական գների ուսումնասիրություններ:
Ամսական պարբերականությամբ վերլուծության են ենթարկվել մոտ 6000 անուն շինարարական ապրանքների հավաքագրված գները և տեխնիկական բնութագրերը, իրականացվել է վերը նշված ապրանքների նույնականացում և արդյունքում սահմանվել են կողմնորոշիչ գներ, որոնք ներառվել են յուրաքանչյուր ամիս հրապարակվող ՀՀ ֆինանսների նախարարության պաշտոնական կայքում:

ՀՀ պետական մարմինների, պետական հիմնարկների, պետական ոչ առևտրային կազմակերպությունների ծառայողական (բացառությամբ պաշտոնատար անձանց կամ աշխատողների սպասարկման համար չնախատեսված հատուկ նշանակության) ավտոմեքենաների առավելագույն գները ՀՀ ֆինանսների նախարարի կողմից սահմանելու նպատակով ուսումնասիրվել են թվով 10-15 մակնիշի թվով 90-100 մոդելի ավտոմեքենաների գները:

ՀՀ ֆինանսների նախարարությունում 2018 թվականի երկրորդ կիսամյակի ընթացքում իրականացված օպտիմալացման աշխատանքների արդյունքում, հնարավոր է դարձել ապահովել տնտեսումներ՝ պահպանելով և որոշ դեպքերում բարձրացնելով գործառույթների արդյունավետությունը, մասնավորապես․

· 2019 թվականի հունվար ամսվա դրությամբ նախարարության փաստացի աշխատողների քանակը 418 է, ՀՀ վարչապետի համապատասխան որոշմամբ հաստատված 522 հաստիքային միավորի պայմաններում։ 2018 թվականի հունվար ամսվա դրությամբ աշխատակիցների փաստացի քանակը  կազմել է 554, այսինքն քանակը նվազել է 135‑ով, կամ մոտ 24.3 տոկոսով:

· Օպտիմալացման արդյունքը զգալի կլինի 2019թ․-ի համար՝ հունվարին առկա 418 փաստացի աշխատողների թվաքանակի անփոփոխ արժեքի պայմաններում, մեկ աշխատակցի միջին ամսական եկամտի հաշվարկային մեծությունը կկազմի 474,662 ՀՀ դրամ, որը 18500 ՀՀ դրամով ավել է 2017թ․-ի և 28570 ՀՀ դրամով՝ 2018թ․-ի ցուցանիշից։ Հատկանշական է, որ այս արդյունքը ստացվում է 2018թ․-ի վարձատրության ֆոնդի համեմատ, 2019թ․-ի ֆոնդի 401 մլն․ ՀՀ դրամ ցածր արժեքի դեպքում։ Այսինքն 2018թ․-ի նկատմամբ վարձատրության ֆոնդի 14% նվազման պայմաններում, 2019 թվականին առկա է  մեկ աշխատակցի միջին ամսական եկամտի 6% աճի հնարավորություն։

Ընդհանուր առմամբ ՀՀ ֆինանսների նախարարությունում իրականացված օպտիմալացման աշխատանքների արդյունքում 2018 թվականին տնտեսվել և ՀՀ պետական բյուջ է վերադրաձվել  113,787,600 ՀՀ դրամ,  իսկ 2019 թվականին հնարավոր կլինի լրացուցիչ տնտեսել 157,248,000 ՀՀ դրամ և տնտեսված միջոցները ուղղել ընթացակարգերի ավտոմատացմանը, որը իր հերթին կբերի արդյունավետության և տնտեսումների լրացուցիչ աճի:

